
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বীরবাণী।
১৯




চলে কেন্দ্র প্রতি দূর অতি দূর হতে;

চেতন পবন তোলে ঊর্ম্মিমালা,

মহাভূত সিন্ধু পরে;

পরমাণু আবর্ত্ত বিকাশ

আস্ফালন পতন উচ্ছ্বাস

মহাবেগে ধায় সে তরঙ্গরাজি।

অনন্ত অনন্ত খণ্ড তার

উৎসারিত প্রতিঘাত বলে,

ছোটে শূন্যপথে খগোলমণ্ডলীরূপে।

ধায় গ্রহ তারা,

ফেরে পৃথ্বী মনুষ্য আবাস।



"আমি আদি কবি,

মম শক্তি বিকাশরচনা,

জড়জীব আদি যত।

মম আজ্ঞা বলে

বহে ঝঞ্চা পৃথিবী উপর,

গর্জ্জে মেঘ অশনি নিনাদ;

মৃদুমন্দ মলয় পবন

আসে যায় নিশ্বাস প্রশ্বাসরূপে;

চালে শশী হিম করধারা,

তরুলতা করে আচ্ছাদন ধরা বপু;

তোলে মুখ শিশিরবর্জ্জিত

ফুল্লফুল রবি পানে।”

